
TO‘QIMACHILIK MAHSULOTLARINI XALQARO 
SIFAT STANDARTLARI ASOSIDA YEVROPA 

ITTIFOQIGA EKSPORT QILISH IMKONIYATLARI
Raximova Moxigul Isroiljanovna

UNIVERSITY OF BUSINESS AND SCIENCE 
Nodavlat oliy ta’lim muassasasi v.b. dotsenti, i.f.f.d (PhD)

Annotatsiya: Ushbu maqolada to‘qimachilik mahsulotlarini xalqaro sifat standartlari asosida Yevropa Ittifoqiga eksport 
qilish imkoniyatlari tahlil etilgan. Shuningdek, maqolada Yevropa Ittifoqiga eksport qilish shartlari, talab etilgan xalqaro 
sifat standartlari va ularni joriy etish tartiblari bo‘yicha ma’lumotlar tahlil etilgan. Tadqiqotlar natijasida xalqaro sifat stan-
dartlari asosida to‘qimachilik mahsulotlarini Yevropa Ittifoqi mamlakatlariga eksport qilish imkoniyatlarini oshirish bo‘yicha 
bir qator chora-tadbirlarni amalga oshirish tavsiya etilgan.

Kalit soʻzlar: to‘qimachilik mahsulotlari, sifat, xalqaro sifat standart, ISO 9001:2015, OEKO-TEX®, ISO, ekspert baholash, 
Sedex, Gots va BSCI, sifat menejment tizimi.
Abstract: This article analyzes the possibilities of exporting textile products to the European Union based on international 
quality standards. The article also analyzes information on the conditions of export to the European Union, the required 
international quality standards, and their implementation procedures. As a result of the research, it was recommended 
to implement a number of measures to increase the possibilities of exporting textile products to the countries of the 
European Union based on international quality standards.

Key words: textile products, quality, international quality standard, ISO 9001:2015, OEKO-TEX®, ISO, expert assessment, 
Sedex, Gots and BSCI, quality management system.
Аннотация: В данной стате анализируются возможности экспорта текстилной продуктсии в Европейский Союз на 
основе международних стандартов качества. В стате также анализируются информация об условиях экспорта в 
Европейский Союз, необходимих международних стандартах качества и процедурах их внедрения. В резулътате 
исследования било рекомендовано реализоват' ряд мер по увеличению возможностей экспорта текстилной про-
дуктсии в страни Европейского Союза на основе международних стандартов качества.

Ключевые слова: текстилъная продукция, качество, международний стандарт качества, ИСО 9001:2015, 
ОEКО-ТEХ®, ИСО, экспертноэ оценивание, Седех, Готс и БСCИ, система менеджмента качества.

K I R I S H
Maqolada tadbirkorlik subyektlari bo‘lgan to‘qimachilik va to‘quv-trikotaj korxonalarining Yevropa Ittifoqi 

mamlakatlariga eksport qilish imkoniyatlari tahlil etilgan. Ma’lum qilinishicha, to‘qimachilik va to‘quv-trikotaj mah-
sulotlarini Yevropa Ittifoqining ichki bozorlariga eksport qilishda majburiy bo‘lgan 9001:2015 va OEKO-TEX® 
xalqaro sifat standartlarini joriy qilish va sertifikatlash tartibi keltirilgan. Shuningdek, to‘qimachilik va to‘quv-
trikotaj mahsulotlarini Yevropa Ittifoqi mamlakatlariga eksport qilish imkoniyatlarini oshirish bo‘yicha ilmiy va 
amaliy tavsiyalar ishlab chiqilgan.

M A V Z U G A  O I D  A D A B I Y O T L A R N I N G  T A H L I L I
Sifat ko‘p asrlar davomida rivojlanib kelgan kategoriya. Sifat umumiy ehtiyojlar va ishlab chiqarish 

imkoniyatlarining o‘sib borishi bilan turli vaziyatlarda rivojlangan. «Sifat» kategoriyasini belgilashda turlicha 
yondashuv  lar mavjud. Masalan, J.M.Juran sifati “mahsulot yoki xizmatning kutilgan maqsadga mosligi” deb 
ta’riflagan bo‘lsa, E.Deming “sifat – mahsulot yoki xizmat iste’molchi talab va umidlarini qondirish dara-
jasi” deb ta’riflagan. F.Krosbi esa “sifat – “nuqsonsizlik” yoki “talablarga to‘liq moslik” deya ta’rif bergan[1].  
A.V.Feygenbaum esa sifatni “mijoz tomonidan belgilangan va iste’molchi foydasi uchun kerak bo‘lgan xususi-
yatlar majmuasi” deb ta’riflagan[2]. ISO (International Organization for Standardization) tomonidan chop etilgan 
ISO 9000:2015 xalqaro standartida “sifat – bu mahsulotning xossalari va tavsiflari majmui bo‘lib, ular mahsu-
lotga belgilangan yoki kutilgan ehtiyojlarni qondirish xususiyati”[3] deb ta’riflanadi.

T A D Q I Q O T  M E T O D O L O G I YA S I
Olib borilgan tadqiqot ishida tadbirkorlik subyektlarining eksport salohiyatini “ekspert baholash” usulidan 

foydalangan holda ishlab chiqildi. Ekspert baholashda tadbirkorlik subyektlarining eksport bo‘yicha mas’ullari 

va rahbarlari ishtirokida ishchi guruh tuzildi. So‘rovnoma o‘tkazildi va jamoa ekspert baholash natijalari tahlil 
qilindi.

Ma’lumotlarga ko‘ra, bugungi kunda Yevropa Ittifoqi hududida 450 milliondan ortiq aholi istiqomat qiladi. 
Ushbu ittifoqqa a’zo davlatlar har yili butun dunyodan 177 milliard yevro qiymatida kiyim-kechak, 147 milliard 
yevrolik matodan ishlangan turli mahsulotlarni import qiladi.

2022-yilda to‘qimachilik va to‘quv-trikotaj mahsulotlari eksport hajmi 3 milliard 229,2 million AQSh dollarini 
tashkil etdi va avvalgi yilga nisbatan 10,2 foizga oshdi. Eksport tarkibida tayyor mahsulotlar ulushi 41,5 foizni 
tashkil etdi.

T A H L I L  V A  N A T I J A L A R
To‘qimachilik tarmog‘idagi tadbirkorlik subyektlarining eksport salohiyatini oshirishda muhim omil – xalqaro 

sifat standartlarini joriy etish va sertifikatlash hisoblanadi. Mamlakatimizda bir qator tadbirkorlik subyektlarida 
ISO, OEKO-TEX, Sedex, Gots va BSCI kabi zamonaviy xalqaro sifat standartlari joriy qilinmoqda.

Joriy yil yanvar-iyun holatiga 610 ta korxonada sifat standartlari bo‘yicha sertifikatlar rasmiylashtirilgan, 
shundan: sifat menejment tizimlari (ISO 9001) bo‘yicha 261 ta; ekologik menejment tizimlari bo‘yicha (ISO 
14001) 158 ta; oziq-ovqat xavfsizligi menejment tizimlari (ISO 22000) bo‘yicha 24 ta; energetik menejment 
tizimlari (ISO 50001) 3 ta; kasb-hunar, sog‘liqni saqlash va xavfsizlik menejment (ISO 45001) bo‘yicha 164 ta 
menejment tizimlari.

Sifat standartlari asosida sertifikatlashtirish jarayonlari 19 ta akkreditatsiya qilingan organlari tomonidan 
amalga oshirilmoqda. Shuningdek, to‘qimachilik va to‘quv-trikotaj mahsulotlari ishlab chiqaruvchi 89 ta korxo-
nada “OEKO-TEX” xalqaro sifat standart talablari asosida mahsulot ishlab chiqarish yo‘lga qo‘yildi[5].

To‘qimachilik va to‘quv-trikotaj mahsulotlarini Yevropa Ittifoqining ichki bozorlariga eksport qilishda ISO 
9001:2015 va OEKO-TEX® xalqaro sifat standartlarini joriy qilish va sertifikatlash majburiy hisoblanadi.

ISO 9001 xalqaro standarti asosan boshqarish mexanizmidir. Ushbu standartning maqsadi – xatolar va 
nuqsonlarni kamaytirish, yo‘q qilish va oldini olish. Standart mahsulot va xizmatlarning sifati bilan emas, balki bosh-
qaruv tizimining sifati bilan bevosita bog‘liqdir. Asosiy taxmin shundan iboratki, agar samarali Sifat Menejmenti Tizimi 
yaratilsa va joriy etilsa, mijozlar ehtiyojlarini qondirish uchun sifatli mahsulotlar va xizmatlar ishlab chiqariladi.

ISO 9001 sifat menejment tizimi dunyodagi eng mashhur sifat menejment tizimi standarti bo‘lib, dunyo 
bo‘ylab 180 mamlakatdagi milliondan ortiq tashkilotlarni sertifikatlashtirgan. 9001 standarti Xalqaro standar-
tlashtirish tashkiloti (ISO) tomonidan e’lon qilingan 9000 seriyali standartlardan muvofiqlikni baholash uchun 
ishlatilishi mumkin bo‘lgan yagona standartdir. ISO 9001, shuningdek, keng tarqalgan ishlatiladigan OHSAS 
13485 va ISO 16949 kabi ISO 9100 (tibbiy asboblar), ISO/TS 18001 (avtomobil), AS/EN 14001 (aerokosmik) 
va boshqaruv tizimlari kabi sanoat uchun standartlar uchun asos bo‘lib xizmat qiladi.

T A H L I L  V A  N A T I J A L A R
To‘qimachilik tarmog‘idagi tadbirkorlik subyektlarining eksport salohiyatini oshirishdagi asosiy omillardan 

biri bu tashqi bozor va xalqaro talablarga javob beradigan xalqaro sifat standartlarini joriy etish va sertifikatlash 
hisoblanadi. Shu nuqtai nazardan, mamlakatimizda to‘qimachilik mahsulotlarini ishlab chiqarish va eksport 
qilish bilan shug‘ullanadigan bir qator tadbirkorlik subyektlarida ISO, OEKO Tex, Sedex, Gots va BSCI kabi 
zamonaviy xalqaro standartlarga muvofiq sifat standartlari faol ravishda joriy qilinmoqda.

1-jadval. O‘zbekiston Respublikasida to‘qimachilik tarmog‘idagi tadbirkorlik subyektlari faoliyatiga xalqaro sifat 
standartlarni joriy etish holati (2021-2023 yillarda)1.

№ Standartlar nomi 2021-yil 2022-yil 2023-yil O‘zgarishi (2023-yilda 2021-yilga nisbatan)
1. ISO 9001 375 380 410 35

2. ISO 14001 149 154 160 11

3. ISO 50001 28 34 50 22

4. ISO 45001 103 115 156 53

5. OEKO-TEX 52 97 120 68

6. SEDEX 2 11 21 19

7. BCSI 2 7 22 20

8. GOTS 2 6 18 16

9. WRAP 2 4 11 9

Jami: 715 808 968 253

1  Texnik jihatdan tartibga solish agentligi ma’lumotlari asosida muallif ishlanmasi.

Korxonalarga sifat tizimlarini joriy etish uchun avvalambor sifat tizimlarini joriy etish davlat va konsalting 
kompaniyalari bilan shartnoma imzolanadi, tizimni joriy etish qiymati korxonadagi tizimning murakkabligi va ish-
chilar soniga bog‘liq bo‘ladi.

“OEKO-TEX Standard 100” asosan Yevropa Ittifoqi mamlakatlariga eksport qilishni rejalashtirgan tadbirkorlik 
subyektlari uchun talab qilinadi. 100 dan ortiq mamlakatlarda 21 000 dan ortiq ishlab chiqaruvchilar, brendlar va 
chakana sotuvchilar OEKO-TEX® bilan rasman hamkorlik qiladi. “OEKO-TEX Standard 100” – bu to‘qimachilik 
mahsulotlarining tarkibida inson salomatligi uchun xavfli moddalar yo‘qligini sinovdan o‘tkazish va sertifikatlash-
ning tizimidir.

OEKO-TEX® sertifikatining umumiy tahlili 100 dan ortiq mezonlar, jumladan, nafaqat ishlab chiqarishda 
taqiqlangan moddalarni, balki potensial xavfli moddalarni ham o‘rganish asosida amalga oshiriladi. Sinov muvaf-
faqiyatli yakunlangandan so‘ng, OEKO-TEX® sertifikati 12 oy muddatga beriladi, shundan so‘ng kompaniya sert-
ifikatning amal qilish muddatini uzaytirish uchun ariza berishi mumkin. Bunday holda, baholash jarayoni mutlaqo 
qayta o‘tkaziladi.

OEKO-TEX® tekshiruvlari doimo to‘qimachilik mahsulotlarining zararli moddalarga tekshirilishiga qaratilgan. 
Ushbu standartning o‘z mezonlari mavjud bo‘lib, unga ko‘ra to‘qimachilikning teri bilan aloqasi qanchalik kuchli 
bo‘lsa (va teriga ta’siri kuchli bo‘lsa), inson ekologiyasining talablari shunchalik yuqori bo‘ladi. Sertifikatlashdan 
o‘tishda tovarlar 4 guruhga bo‘linadi: I. Chaqaloqlar va 3 yoshgacha bo‘lgan bolalar uchun to‘qimachilik mahsu-
lotlari va to‘qimachilik o‘yinchoqlari: tayyor mahsulotlar, ichki kiyimlar, choyshablar, aksessuarlar va boshqalar. 
II. Ko‘p qismi teri bilan to‘g‘ridan-to‘g‘ri aloqa qiladigan to‘qimachilik buyumlari: ichki kiyim, choyshab, terri mah-
sulotlar, ko‘ylaklar, bluzkalar, paypoqlar va boshqalar. III. Foydalanilganda teri bilan to‘g‘ridan-to‘g‘ri aloqa qil-
maydigan yoki uning yuzasining bir qismi bilan kam aloqa qiladigan to‘qimachilik mahsulotlari: kurtkalar, paltolar, 
tashqi kiyim uchun materiallar va boshqalar. IV. Ichki qism uchun bezak materiallari: mebel matolari, pardalar, 
to‘qimachilik fon rasmi va gilamlar va boshqalar.

OEKO-TEX® standarti bo‘yicha sertifikatlash mas’uliyati dunyoning 40 dan ortiq mamlakatlarida filial-
lariga ega bo‘lgan Oeko-Tex xalqaro hamjamiyatiga kiruvchi 17 ta tadqiqot instituti tomonidan taqsimlanadi. 
OEKO-TEX® sertifikat olishda anketani to‘ldirish – namunalarni yuborish, laboratoriya tadqiqotlari – testdan 
muvaffaqiyatli o‘tgan holdagina sertifikat beriladi.

